
оид ба диссертатсияи Ҳусайнов Саидҷалол Саймаҳмудович 

«Таърихи Фаришта» ҳамчун сарчашмаи омӯзиши таърихи Дакан» 

барои дарёфти дараҷаи илмии номзади илмҳои таърих аз рӯи ихтисоси 

07.00.09 — Таърихнигорӣ, маъхазшиносӣ ва методҳои таҳқиқоти 
таърихй

Дар шароити бархурди абарқудратҳо татбиқи ҳадафҳои стратегии 

ҳукумати кишвар то ҷое ба ангезаи мо таърихнигорон бастагӣ дорад, ки ба 

унвони нируи тафаккурсози ҷомеа то чи ҳад бар асоси омӯзиши осори 

таърихӣ ва таҷрибаи ниёкон дар барои ҳифзи иттиҳоду ҳамбастагии миллӣ 

ва эҳёи баъзе арзишҳои заифшудаи фарҳангӣ тавсияҳои илмӣ пешниҳод 

менамоем. Ҳусайнов Саидҷалол Саймаҳмудович барои бозтоби воқеияти 

таърихи тамаддуни ниёгонамон «Таърихи Фаришта»-и Муҳаммадқосим 

Ҳиндушоҳи Астарободиро мавриди таҳқиқ қарор дод. Ӯ аз соли 2006 ба 

таҳқиқу баррасии рисолаи илмиаш машғул аст. Унвонҷӯ дар тули ин замон 

ба Эрон (соли 2012) ва Ҳиндустон (2019) сафар карда, дар доираи мавзуи 

кори диссертатсиониаш аз осори илмӣ ва навгонии методҳои таҳқиқотии 

таърихнигорону донишмандони ин ҳавзаҳои илмй суд бурд.

Диссертатсияи Ҳусайнов Саидҷалол Саймаҳмудович дар мавзуи фавқ 

аввалин таҳқиқоти мустақил ва ҷиддии илмӣ дар доираҳои таҳқиқотии 

таърихнигории муосири тоҷик маҳсуб мешавад. Рисола аз муқаддима, ду 

боб, 6 зербоб ва хулоса иборат аст. Боби аввал таҳти унвони «Тавсифи 

умумии «Таърихи Фаришта»-и Муҳаммадқосим Ҳиндушоҳи Астарободӣ» 

дар се зербоб шарҳу баст ёфтааст: муаллиф дар зербоби аввал, таҳти 

унвони «Пайдоиш ва густариши таърихнигории форсӣ дар Ҳинд», роҷеъ ба 

нахустин асари мустақили таърихии форсизабони Ҳинд - «Тоҷу-л- 

маосир»-и Ҳасан Низоми Нишопурӣ ва таъсири он дар густариши 

таърихнигории форс-тоҷик; китоби «Одобу-л-ҳарб»-и Фахри Мудаббир дар 

бораи оини давлатдорию лашкардорӣ ва таърихномаи ӯ — «Баҳру-л-ансоб»; 

«Чачнома» - куҳантарин асари таърихӣ доир ба давлатдории мусулмонон 



дар Ҳинд; таърихномаи «Табақоти Носири» ва нақши он дар омӯзиши 

таърихи давлатдории Ғуриён, «Фатовои ҷаҳондорӣ»-и Баранӣ ва 

андешаҳои ӯ дар бораи шоҳи динпаноҳ, «раъйи рост», «азми дуруст» ба 

ҳайси пирояи давлатдорй, таърихномаи расмӣ - «Сирати Фирӯзшоҳй», 

«Футуҳоти Фирӯзшоҳӣ», «Таърихи Фирӯзшоҳӣ»-и Шамс Сироҷи Афиф ва 

ғайра изҳори андеша карда, бад-ин восита ҷомеаи илмии Тоҷикистонро ба 

қадри зарурати аввалия ба фаҳму дарки умумии масъала ҷалб карда 

тавонистааст. Ҳамчунин, дар заминаи шарҳу басти таърихнигории форсӣ 

дар Ҳинд, падид омадани «Таърихи Фаришта»-ро хеле рӯшан баён дошта, 

дурусту кофӣ таҳқиқу баррасӣ кардааст.

Дар идомаи таҳқиқоти диссертатсионӣ ҳаёт ва осори Фаришта, 

муҳтаво, маъхаз ва сабки нигориши «Таърихи Фаришта», масоили 

меҳварии таърихи давлатдории Баҳманшоҳиён, Одилшоҳиён ва 

Низомшоҳиён, ташаккули ҳавзаҳои илмӣ-адабии форсизабон дар Дакан ва 

камукостиҳои «Таърихи Фаришта» баррасӣ шудааст. Хуллас, муаллиф дар 

маҷмӯъ тавонистааст, ки роҷеъ ба таърихи асрҳои миёнаи Дакан рисолаи 

илмиеро падид биёварад, ки илми таърихнигории тоҷик дербоз интизории 

онро мекашид. Муаллифи рисола ҳангоми таҳқиқи таркиби давлатдориҳои 

маҳаллии Дакан кӯшиш ба харҷ додааст, то саҳми онҳоро дар такмили 

унсурҳои давлатдории тоҷикон дар Ҳинд бар асоси ахбори гуногуни 

хаттии таърихӣ ҳарчи саҳеҳтар ба риштаи таҳқиқ кашад. Ва бад-ин восита 

собит созад, ки воқеан ҳам сарчашмаи ташаккулу таҳаввули тамаддуну 

фарҳанги халқи бузурги тоҷик давлатдориҳои хурду бузурги асримиёнаии 

онон аз Сомониён ба баъд, ҷиҳати омезиши арзишҳои қадими ориёӣ ва 

фарҳанги пасини исломӣ дар кулли Эронзамин ва қисмати ориёии 

сарзамини Ҳинд бештар бо ташаббусҳои фарҳангии аҷдоди тоҷикон сурат 

мегирифт. Тадриҷан, ин фарҳангу тамаддуни ҷаҳонгир ақвоми гуногунеро 

чун туркон, муғулон, ҳиндувон, румиён ва ҳабашиён зери тамаддуни 

ҳинду-исломӣ ба ҳам овард.
Диссертатсия ба талаботу меъёри «Тартиби додани дараҷаҳои илмӣ» (аз 



30-юми июни соли 2021, №267) мувофиқ мебошад. Мавзуъ ва мазмуни 

рисола бо шиносномаи ихтисоси 07.00.09 - Таърихнигорӣ, маъхазшиносӣ 

ва методҳои таҳқиқоти таърихӣ мувофиқанд. Муҳтаво ва хулосаи илмӣ 

саҳми шахсии муаллифи диссертатсияро нишон медиҳанд. Аз миёни 

интишороти илмӣ 4 мақолаи унвонҷӯ дар маҷаллаҳои илмии 

тақризшавандаи Комиссияи олии аттестатсионии назди Президенти 

Ҷумҳурии Тоҷикистон ба табъ расидаанд, ки бо мазмун ва мавзуи 

диссертатсия бевосита робита доранд. Автореферат ва интишороти 

унвонҷӯ фарогири мазмуну муҳтавои диссертатсия мебошанд. Мақолаҳои 

илмӣ ва теъдоди маводди чопии муаллиф ба талаботи бандҳои 34 ва 35-и 

«Тартиби додани дараҷаҳои илмӣ» мувофиқат менамоянд. Хулоса ва 

тавсияҳои диссертатсия барои таҳқиқи бисёр масъалаҳои мубрами таърихи 

асрҳои миёна муфид мебошанд.

Дар маҷмуъ, диссертатсияи Хусайнов Саидҷалол Саймаҳмудовичро дар 

мавзуи «Таърихи Фаришта» ҳамчун сарчашмаи омӯзиши таърихи Дакан» 

барои дарёфти дараҷаи илмии номзади илмҳои таърих аз рӯи ихтисоси 

07.00.09 - Таърихнигорӣ, маъхазшиносӣ ва методҳои таҳқиқоти таърихӣ ба 

ҳимоя тавсия менамоям.

Номзади илмҳои таърих, ходими пешбари илмӣ 

